
Ди къуэш республикэхэм



№32 (24.314) 2022  ГЪЭМ  ГЪАТХЭПЭМ  И  2422

Зыгъэхьэзырар

Маринэщ.

Егъэлеяуэ  пшхымэ,  фори  ткIыбжьщ.
Лъэпкъ Iущыгъэ:

Нобэрэ
пщэдейрэ

                           КъБР-100                                                         ЩIэныгъэ                                                    Махуэгъэпс        Мэкъумэш

КIуэкIуэ Валерэ и цIэр зезыхьэ 
Къэбэрдей-Балъкъэр къэрал мэ-
къумэш университетым иджы-
благъэ щызэхэтащ Урысей Феде-
рацэм, Къэбэрдей-Балъкъэр Рес-
публикэм, Адыгэ Республикэм 
щIэныгъэмкIэ щIыхь зиIэ я лэ-
жьакIуэ, профессор ФиIэпщэ Бо-
рис и фэеплъу къызэрагъэпэща, 
«Мэкъумэш щIыпIэхэмрэ ерыс-
къы шынагъуэншагъэмрэ» фIэ-
щыгъэр зиIэ VIII Дунейпсо щIэны-
гъэ зэхуэсыр.

ЗЭIУЩIЭМ кърихьэлIащ мэ къу-
мэш IэнатIэмрэ щIэныгъэмрэ епха 
цIыху 240-м щIигъу. Урысейм и 
 щIыналъэхэм, Азербайджаным, 
 Аб  хъазым я щIэныгъэ IуэхущIа-      
пIэ 25-м къикIа щIэныгъэлIхэм, Iэ-
щIагъэлIхэм, мэкъумэш IэнатIэм 
пэрыт лэжьакIуэхэм я зэхуэсыр 
 нэ хъыбэу зытраухуар мэкъумэшым 
и зыужьыныгъэрщ, абы и пащхьэ 
къилъ Iуэхугъуэ зэхэмыбзхэм я зэ-
фIэхыкIэ хъуну Iэмалхэр къэлъы-
хъуэнырщ, иджырей дунейр зы-
гъэзджыздж политикэ къэхъукъа-
щIэхэм я зэран къемыкIыным и 
 хэ кIыпIэхэр къэгъуэтынырщ.

Мэкъумэш университетым и 
 проректор Къумыкъу Iэуес зэIущIэр 
къыщызэIуихым къыхигъэщащ 
щIэн  Iуатэр хабзэ хъуауэ 2015 гъэ 
 лъандэрэ зэрырагъэкIуэкIыр, абы 
къыщаIэт Iуэхугъуэхэмрэ зыхуэкIуэ 
гупсысэхэмрэ шэщIауэ щIыналъэ-
хэм щекIуэкI политикэ лэжьыгъэм 
зэрыхалъхьэр. «Ерыскъым щы-
щIэным темыгузэвыхьыныр жыла-
гъуэ икIи лъэпкъ шынагъуэнша -        
гъэм и зы пкъыгъуэщ, абы пыщIа 
дэтхэнэ зы Iуэхугъуэми гулъытэ хэ-
ха ягъуэтыпхъэщ. Иджырей дунейр 
сыт хуэдизу цIыкIу мыхъуами, 
зэхыхьэ-зэхэкIыр сыт хуэдизу щIэ-
мыхуэбжьами, зэщымыщхъу, зэ-
гурымыIуэ къыщыхэкI щыIэщи, мэ-
къумэш IэнатIэр абы хэмыкIуадэу 
зэрызиужьынум и Iэмал нэхъыбэ 
къэдгъуэтыныр ди къалэным щыщ 
мэхъу», - жиIащ Къумыкъум.

Проректорыр къызэхуэсахэм яху-

Авиакомпаниехэм я 
Iуэху зыIутыр

УФ-м транспортымкIэ и 
министр Савельев Вита-
лий гъатхэпэм и 22-м къы-
щыпсэлъащ Федерацэм-
кIэ Советым Экономикэ 
по литикэмкIэ и комитетым 
иригъэкIуэкIа зэIущIэм. 
Ар теухуауэ щытащ цIыху 
куэд иджыпсту зыгъэпIей-
тей Iуэхухэм - авиакомпа-
ниехэм я лэжьыгъэр зэре-
кIуэкIым, иужьрей зэма-
ным IэнатIэр зыхэт гугъу-
ехьхэр къызэнэкIа хъуным 
хуэгъэзауэ зэфIагъэкIхэм.

«АВИАКОМПАНИЕУ 111-м 
псори зэхэту кхъухьлъатэ 
1367-рэ щигъэлажьэу щы-
тащ къэралым. Абыхэм 
ящы щу 800-м нэблагъэ 
къэрал реестрым хэдгъэ-
хьэжын тхузэфIэкIащ но-
бэм ирихьэлIэу. Ди жагъуэ 
зэрыхъущи, цIыхухэр къе-
зышэкI IуэхущIапIэхэм 
кхъухь лъатэ 78-р яфIэкIуэ-
дащ - ахэр нэгъуэщI къэ-
ралхэм щаубыдащ», - жи-
Iащ Савельевым.

Абы къызэрыхигъэщам-
кIэ, мы гъэм урысей авиа-
компаниехэм цIыху мелуан 
90 хуэдизым Iуэхутхьэбзэ 
хуащIэфыну хуагъэфащэ. Я 
лэжьыгъэм зыщыIууэ гу-

Гъавэ щIапIэхэмрэ мэкъупIэхэмрэ 
къыгуэхыпIэ ямыIэу зыпыщIа щIы-
гулъым и беягъэр къызэралъытэ 
нэщэнэщ абы пкърылъ къэуатри, 
щIыуэпсыр а щIыпIэм щызэтеIы-
гъэнымкIэ игъэзащIэ къалэнхэр 
зыхуэдэри. КъызэрапщытамкIэ, 
 дунейм псэ зыIутуи зыIумытуи  тетым 
и процент 90-м нэблагъэр ерыс-
къыхэкIхэмкIэ къызэзыгъэпэщри 
аращ. 

ЩIЫ щхьэфэм и зэхэлъыкIэм куэд 
елъытащ. Хьэуам щыщ пкъыгъуэу        
абы зыщIишэхэм псыежэххэмрэ щIы-
щIагъыпсхэмрэ ягъэкъабзэ. ЩIыгу-
лъым зэтреIыгъэ икIи шынагъуэ гуэ- 
ри пымылъыжу еущыкъуей зыуцIэпIу 
лъэIэс псори. Нэхъ пыухыкIауэ къы-
жытIэмэ, щымыщу хыхьэ, узыфэ 
къэзышэ микробхэр щIыгулъ узын-
шэм еукI, егъэкIуэд, цIыхухэмрэ ды-
къэзыухъуреихь дунеймрэ къабзагъэ, 
экологие щытыкIэ узыншэ къахузэ-
регъэпэщ. АрщхьэкIэ, ямылейуэ яу-
цIэ-пIа щIым шынагъуэ къешэ, сыту 
жыпIэмэ, и фIагъым кIэроху, мэж, 
 мэгъущIэри, къызэрымыкIуэ къэхъу-
къащIэхэми щхьэусыгъуэ яхуохъу.

Къэпщытэныгъэхэм 
къызэрагъэлъэгъуамкIэ…

Ди жагъуэ зэрыхъущи, Къэбэрдей-
Балъкъэрым и щIыгулъхэм я нэхъы-
бэм я зэхэлъыкIэр арэзы укъэ зы-
мыщIщ. А щытыкIэр къызыхэкIым и 
щхьэусыгъуэ нэхъыщхьэу къалъытэр 
вапIэхэмрэ жыг хадэхэмрэ щIэны- 
гъэр и лъабжьэу зэрызэрамыхьэрщ. 

1990 - 1995 гъэхэм «Кавказ Ищхъэрэ 
гипрозем» институтым республикэм       
и тафэтес щIыпIэхэм я нэхъыбэм 
 щIыгулъхэм я щытыкIэр къыщипщы-
тат. УэгумкIэ къыщытрах сурэтхэмрэ 
губгъуэхутэ диагностикэмрэ къа-
гъэсэбэпурэ, щIы щхьэфэр зыхуэдэр, 
куэншыбу, минерал шыгъуу хэлъыр, 
псыIагъэу яIыгъыр нэгъэсауэ къабжат. 

1978-1985 гъэхэм щыIа къэпщытэ-
ныгъэхэм къагъэлъэгъуат гъавэ щIа-
пIэхэмрэ хъупIэхэмрэ ящыщ куэдым я 
фIагъым зэрыкIэрыхур, щIы щхьэ-
фэр, зэрыщымыгугъауэ, Iисраф зэ-
рыхъур, минерал шыгъухэр къызэбэкI-
хэм зэпымыууэ зэрахэхъуэр. 

Къэбэрдей-Балъкъэрым мэкъу - 
мэш щIапIэрэ хъупIэу гектар мин 
 710,4-м нэблагъэ мы зэманым иIэщи, 
абы щыщу гектар мин 287,6-р ва-    
пIэщ, гектар мини 5-м нэблагъэр жыг 
хадэщ, гектар мин 15-м щIигъур мэ-
къупIэщ. Ауэ щыхъукIи, псым зэри-
лъэсым и зэранкIэ, гъавэ щIапIэхэм я 
IэфIыр щIокI, я фIагъым хощI. Рес-
публикэм зэпымыууэ щыжэщI-щы-
жэпхъ хьэсэхэм зы илъэсым къриу-
быдэу жьапщэм зы гектарым хуэзэу 
сабэу тонни 10-м нэблагъэ щызэбгрех. 
Абы щIыгулъым и къэуатыр зэры-
щIихым и мызакъуэу, и зэхэлъыкIэми 
зрегъэхъуэж, псыежэххэмрэ къедза 
щIыпIэхэмрэ еуфIей. 

«Къэбэрдей-Балъкъэр» агрохимие 
станцым иригъэкIуэкIа къэпщытэны-
гъэхэм ятетщIыхьмэ, вапIэ гектар             
мин 283-м щыщу мини 180-м куэншы-
бу хэлъыр мащIэщ. 

Зэрыщыту къатщтэмэ, вапIэхэм 
куэншыбу хэлъыр иужьрей илъэс          
40-м къриубыдэу процент 0,6-кIэ нэхъ 
мащIэ хъуащ. ЩIэныгъэ къэхутэны-
гъэхэм къызэрагъэлъагъуэмкIэ, ар зы 
процентым нэсмэ, илъэс 40-50 - кIэ 
пхузэтегъэувэжынукъым. Щхьэусы-
гъуэ нэхъыщхьэр, къызэрыхэдгъэща-
щи, куэншыбу щIым халъхьэм хуаб-
жьу зэрыкIэрыхуарщ. 

Езы щIыр зыхуей пкъыгъуэхэри мэ-
кIуэщI. 1990 гъэм зы гектарым хуэзэу 
минерал щIыгъэпшэру килограмми 
140 - 160-рэ халъхьамэ, ди лъэхъэнэм 
ар ику иту зэрыхъур килограмми 10-м 
тIэкIу щIигъущ. 

Къэбэрдей-Балъкъэрым Мэкъумэш 

«ПсэупIэмрэ къалэхэм 
я теплъэмрэ» лъэпкъ про-
ектым хиубыдэ лэ жьы-
гъэхэм Бахъсэн щIына-
лъэм щыпащэ. 

МЭЛЫЖЬЫХЬЫМ и   15-м  
щыщIэдзауэ и 31-м нэ сыху 
куейм хыхьэ къуа жэхэр 
зэIузэпэщ щIыным теу-
хуауэ интернет утым IэIэт 
щекIуэкIынущ. Абы хэ тыну 
хуейуэ иджыпстукIэ зы-
къагъэлъэгъуащ  Къулъ-
къужын Ипщэ, Зеикъуэ, 
 Бахъсэненкэ жылагъуэ-
хэм.

Къапщтэмэ, къагъэлъэ-
гъуа щIыпIэхэм ящыщщ 
Къып Мухьэмэд и цIэр зэ-
рихьэу Къуэнхьэблэ дэт 
гъуа зджэмкIэ школым и Iэ-
хэлъахэм хиубыдэ щIы Iэ-
нэщIыр. Абдеж жыг хадэ 
щыхасэну я мурадщ, лъэс 
зекIуапIэ екIухэр, спорт,  
сабий джэгупIэ утхэр иIэу. 
ЩIыпIэр уэздыгъэхэмкIэ 
къа гъэнэхужынущ, тетIыс-
хьэ пIэ екIухэр, кIэрыхуб-
жьэ рыху идзапIэхэр ща-
гъэувынущ. ЩIыпIэр гъущI 
хъар дахэхэмкIэ къащIыхь-
мэ, видеокамерэхэмкIэ яу-
зэдынущ.

Гектар мини 4-м щIигъу 
зи инагъ щIы IэнэщIыр нэ-
гузыужьыпIэ щIыпIэу къы-
зэ гъэпэщыным ехьэлIауэ 
екIуэкIыну интернет IэIэ-
тым дэтхэнэ зы жылагъуэ-
дэсри хэт хъунущ, абыхэм я 
псалъэри гулъытэншэу 
къа гъэнэнукъым.

ШЭРЭДЖ  Дисэ.

АХЪУЭХЪУ Аслъэнбий 
хуэдэ цIыху, сэ сызэри-
гугъэмкIэ, рес пуб ликэм 
илъэсищэм зэ къихъуэ-
ми аращ. Ар цIыху 
 телъыджэт. Фэ ры щIа-
гъым хуэхейт. И  фIэщу 
лэжьыгъэм бгъэ дэтт. 
Iуэху гуэр уиIэу и пэ- 
шым ущIыхьамэ, фIыуэ 
хэп щIыкIын хуейт узы-
тепсэлъыхьым. Зан-
щIэу упщIэр нахуэу 
игъэу вырт: сыт уэрэ сэрэ 
зи Iуэху зетхуэнур? 

Аслъэнбий лажьэу 
плъагъуныр гухэхъуэт. 
Министрхэм я Советым 
и зэхуэсхэр сощIэж. Рес-
публикэ сымаджэщыр 
илъэс щэщIкIэ си Iэ мы-
щIэ  илъати, сэри ап-
хуэдэ  зэхуэсхэм сра-
гъэб лагъэрт. Ди лэжьы-
гъэм ехьэлIа Iуэху куэд абы къы щыщаIэт 
къэ хъурти, дэтхэнэри захуагъэм, цIыхухэм 
я сэбэп нэхъыбэ зыхэ лъым тету зэфIи-
гъэкIырт. Зы дакъикъэкIэ зэхуэсым къы-
кIэрыхуащ жаIауэ къысхуэщIэжыркъым. 
Кремль сыхьэтыр иритебухуэным хуэдэу, 
и чэзум къы щIы хьэрти, иригъэкIуэкIын 
щIидзэрт. Зэма ным щысхьырт. КIыхьу, 
зыбгъэгубзыгъэу къебгъэкIуэкIын щIэб-
дзамэ, мыпхъашэу, ауэ хэкъузауэ узэпиу-
дырти, «Iуэхум дытев гъэпсэлъыхь. Да-         
къикъитху фиIэщ!» жиIэрт. Абы иригъэ-
кIуэкIа зэхуэсхэр си  нэгу къыщIызогъэ-
хьэжри, и Iэзагъыр согъэщIагъуэ: мыхьэнэ 
нэхъ зиIэр IэщIэмыхуу Iуэхур иубзыху-
фырт.

Сэ ар Iэнэ пэрысуи партым и обкомым       
и зэхуэсхэм къыщыпсалъэуи слъэгъуащ. 
Мэлбахъуэр е Ахъуэхъур щыпсалъэкIэ, ба-
дзэ блэлъэтамэ зэхэпхынт, апхуэдизкIэ  
псоми  заущэхурти.  ЦIыхухэм   яфIэфIт 

ХЬЭЩIЭЛI Му хьэ мэд 
1911 гъэм жэ пуэгъуэм и 
13-м Хьэ туей къуажэм 
къы щалъхуащ. Илъэс 
16-м иту «Шекер» кол-
хозым и лэжьакIуэу 
къыщIидзэри, щIым 
телэ жьэнымрэ Iэщ 
зехуэ нымрэ теухуауэ 
зэпы мыууэ и щIэны-
гъэм хигъахъуэурэ       
абы IэнатIэ куэд игъэу-
нэхуащ. Хьэ щIэлIыр 
Орджони кидзе дэт 
 зоотехникумым ще-
джащ. 1934 гъэм Дзэ 
Плъыжьым  къу   лыкъу 
щищIэн щIидзащ. Кур-
санту  ири  гъажьэри, 
68-нэ шуудзэ полкым и 
 къу дамэм и командир, 
СКВО-м и 4-нэ  шуудзэ 
корпусым и 126-нэ пол-
кым   и япэ эскадроным 
и старшина  хъуащ. А полкыр и гъусэу 1937 
гъэм накъыгъэм и 1-м Моск ва и Ут 
Плъыжьым щекIуэкIадзэ парадым, на-
къыгъэм и 2-м Кремлым щыIа Правите-
льствэ зэIущIэм хэтащ. 

Зэман зэхуэмыдэхэм ар колхоз лэ-
жьыгъэм и учетым и унафэщIу, кол-
хозым и комсомол зэгухьэныгъэм и се-
кретару, Старэ Шэрэдж, Старэ Лэскэн 
 къуажэхэм гъавэ гъэтIылъыгъэхэмкIэ 
наркомым и уполномоченнэм и къуэ-
дзэу, Лэскэн  районым и прокурорым и 
дэIэпыкъуэгъуу, а районым и цIыхубэ  
хеящIэу, ВКП(б)-м и Лэскэн райкомым  
 кадрхэмкIэ и секретару, Аруан рай-
комым щIы Iуэ хухэмкIэ и къудамэм, мэ-
къумэш къудамэм я унафэщIу, КПСС-м 
и Тэрч райко мым и япэ секретару,           
Аруан райо ным щыIэ колхоз-совхоз Iуэ-
ху щIапIэм и уна  фэщIу, КъБАССР-м мэ-
къумэш хозяйствэмкIэ и министру щы-

Зи цIэр тхыдэм къыхэна
тащ. 1975 гъэм пенсэм 
кIуащ. 

ХьэщIэлI Мухьэмэд зы-
пэрыта дэтхэнэ IэнатIэми 
хэлъхьэныгъэ хуищIащ. 
Зы пэ рыувэ Iуэхум гурэ 
псэкIэ бгъэдэтт, зэ пы-
мыууэ и щIэныгъэм хи-
гъахъуэрт. 1968 гъэм мэ-
къумэш щIэ ныгъэхэм я 
кандидат  хъуащ ар. Абы 
итхащ щIэныгъэ тхыгъэу 
70-м щIигъу. 1975-1987 
гъэхэм ар лэжьащ 
Къэбэрдей-Ба лъкъэр 
щIэ ныгъэ-къэхутакIуэ ин-
ститутым экономикэмкIэ 
и сек торым и унафэщIуи, 
щIэ ныгъэ лэжьакIуэ 
нэхъы жьуи. Республикэм 
мэ  къумэш щIэныгъэхэм 
 теухуауэ еджапIэ къы щы-
зэIухыныр зи жэрдэму 
щы тар ХьэщIэлIырщ. А 

Iуэхугъуэр къалъытащ Къэбэрдей-Балъ-
къэр къэрал  мэкъумэш академием 
ХьэщIэлI Мухьэмэд и цIэкIэ стипендие 
ятыну щаубзы хуам. Илъэс  къэс ар ират 
агроном фа культетым фIы дыдэу щеджэ 
студентхэм. 

ХьэщIэлIыр жыджэру хэтащ республи-
кэм и жылагъуэ гъащIэм. Ар СССР-м и 
 Совет Нэхъыщхьэм и депутату щытащ, 
 зауэм, лэжьыгъэм, IэщэкIэ ЗэщIэузэда 
 Къарухэмрэ  хаб зэхъумэ IэнатIэхэмрэ я ве-
теранхэм я Советым хэтащ. Хэкум и къыщ-
хьэщыжакIуэ нэсу къызэралъытам и 
щыхьэту, абы къы хуагъэфэщащ Октябрь 
революцэм и орденыр, Хэку зауэш хуэм и 
орденым и етIуа нэ нагъыщэр, «Лэ жьыгъэм 
и Бэракъ Плъыжь» орденыр, ме далхэр, 
щIыхь тхылъ хэр. 1973 гъэм абы къыфIа-
щащ «Къэбэрдей-Балъкъэр АССР-м 
щIыхь зиIэ и нартыхугъэкI» цIэ лъапIэр. 

ГЪУЭТ  Зарэ.

Мэкъумэш щIыпIэхэмрэ 
ерыскъы шынагъуэншагъэмрэ

тепсэлъыхьащ университетым 
 ныбжьыщIэхэм ярит IэщIагъэхэр 
зыхуэдэм, ахэр зытещIыхьа прог-
раммэм и гъэпсыкIэм. «Къэралым 
 мэкъумэш IэнатIэм и зыужьыны-
гъэм теухуауэ къищта урысейпсо 
щIэныгъэ-технологие программэр 
илъэсибгъум тещIыхьащ. Абы ипкъ 
иткIэ ди щIыналъэм дыщолэжь 
«Къэбэрдей-Балъкъэрым и бгылъэ 
щIыпIэхэм кIэртIоф жылапхъэфI-
хэр къыщыгъэхъуныр» зи фIэщы-
гъэ щIэныгъэ-технологие проект зэ-
хэлъым. Абы къызэделъытэ Iуэху-
гъуэ зыбжанэ: езы жылапхъэр 
 къэгъэхъуныр, фIагърэ къэуату щIэ-
 лъымкIэ щыIэхэм ефIэкIыу, щIы -
пIэм, щIыуэпсым езэгъыу, хьэпIа-
цIэ, узыфэ зэмылIэужьыгъуэхэм 
япэ щIэтыфу, щIыIэмрэ хуабэмрэ 
ишэчу щытыныр. Зэрынэрылъа-
гъущи, мэкъумэш IэнатIэм и мыза-
къуэу, щIэныгъэм и унэтIыныгъэ 
зыбжанэм я къару щызэхалъхьэ 
проектщ ар», - жиIащ ректорым и 
къуэдзэм.

Кавказ Ищхъэрэм ит еджапIэ 
 нэхъыщхьэхэм я Консорциумым 
хэту КъБКъМУ-м «Лэжьыпхъэ-
хэр-2030» проектыр зэщIа хъуным и 
гуащIэ жыджэру хелъхьэ, къэху-
тэныгъэ лэжьыгъэ зыбжанэ Ставро-
поль дэт къэрал мэкъумэш универ-
ситетым и гъусэу ирегъэкIуэкI, 
«Смарт АгроБио-2030» щIэныгъэ 
проектри абы хыхьэу.

«Кавказ щIыналъэм щагъэхъу 
Iэщ пIащэ лъэпкъыфIэхэм шэ нэ-
хъыбэ къатыным теухуауэ лъыщ- 
хьэ къэхутэныгъэхэр щIэгъэхуэб-
жьауэ йокIуэкI, гъэшхэкIым и фIа-
гъымрэ щIэлъ къэуатымрэ 
 егъэ фIэкIуа хъун папщIэ. Абы 
 къи  щынэмыщIауэ, хьэпIацIэр зыпэ-
мылъэщ пхъэщхьэмыщхьэ жыг хэм-
рэ мэракIуэхэкIхэмрэ къэгъэхъу-
ным, жыгхэр зыхасэ щIыгулъым 
 къегъэщтэным, иужькIэ ахэр зэры-
щIыналъэу щыгъэбэгъуэным епха 
лэжьыгъэхэри мымащIэу диIэщ. 
 ЕдгъэкIуэкI лэжьыгъэм дрегъэува-
лIэ иджырей биотехнологиер и 

 лъабжьэу пхъэщхьэмыщхьэ къызы-
пыкIэ жыгхэр къэзыгъэхъу Центр 
къызэгъэпэщыным», - жиIащ 
 Къумыкъум.

Куэд лъандэрэ Къэбэрдей-Балъ-
къэр къэрал мэкъумэш универси-
тетым дэлажьэ «Дзэлыкъуэ кIэр-
тIоф» мэкъумэш-хьэрычэтыщIэ 
 зэ гу  хьэныгъэм и унафэщI Бжэны-
кIэ Руслан къызэрыхигъэщамкIэ, 
иджырей щIэныгъэмрэ техноло-
гиемрэ зи тегъэщIапIэ къэхутэны-
гъэхэм Iэмал къыуат щIым пыщIа 
лэжьыгъэхэр щIэгъэпсынщIэным-
кIэ, IэмалыщIэхэр епхьэлIэурэ ха-
дэхэкI нэхъыбэ къепхьэлIэнымкIэ, 
къыхэкIынкIэ хъуну шынагъуэхэм 
уемыгупсысу икIи зэпумылъыту 
жылэр  щIым  хэлъхьэнымкIэ,  а 
псор къызэщIэпкъуэжмэ, хэхъуэр 
къэпIэтынымкIэ.

ЗэIущIэм щыщIидзэм тепсэ лъы-
хьащ щIыгъэпшэр зэмылIэужьы-
гъуэхэм я зэхэлъыкIэм, химие, 
щIыуэпс пкъыгъуэхэр зэпэлъы-       
тауэ къызэрыгъэсэбэпыпхъэм, ха-
дэ хэкI хэр къыщагъэкIкIэ, Iэщхэр 
 щы зэтрагъахуэкIэ я къабзагъэр 
къы зэ ры зэтенапхъэм, щIэныгъэм-
рэ IэнатIэмрэ зэрызэпыщIап-         
хъэм.

ЩIэнIуатэр адэкIэ унэтIыныгъэ-
хэм теухуауэ зэхэкIри, къудамэ 
щхьэ  хуэ-щхьэхуэу лэжьыгъэр ира-
гъэкIуэкIащ. КъызэщIэпкъуэжмэ, 
щIэныгъэлIхэр ирипIейтейуэ теп-
сэлъыхьащ щIыуэпсымрэ щIым рэ       
я зехьэкIэм, ветеринар икIи зо-
отехникэ хуэIухуэщIэхэм я къызэ-
гъэпэщыкIэм, къэралым щIыуэп-
сым теухуауэ щекIуэкI политикэм и 
убзыхукIэм, мэкъумэш IэнатIэр ин-
женер IэмалхэмкIэ къызэрызэб-
гъэпэщыну щIыкIэхэм теухуа Iуэху 
куэдым. 

Зэхуэсым къэхутэныгъи 113-рэ 
 кърахьэлIащ, ахэр рецензэ тIуа-
щIэм щIэкIа нэужь, инджылызыб-
зэкIэ зэдзэкIыжауэ дунейпсо мар-
дэхэм ит щIэныгъэ журнал щхьэхуэу 
къыдагъэкIыжынущ.

ШУРДЫМ  Динэ.

Къэрал лэжьакIуэ
абыхэм едэIуэн. Ахэр 
пса лъэ къудейтэкъым, я 
псалъэмкIэ Iуэху пыу хы-
кIа зэ фIагъэкIырт. 

Ахъуэхъум хуэдэ 
адыгэлI куэд исакъым 
республикэм. Уи гъа-
щIэм абы хуэдэ цIыхум 
ущыхуэзэну къыщып-
хуихуэр зэ зэ мызэщ. 
Адыгагъэмрэ къэралым 
узэры щытыпхъэу иб-
жым рэ и хьэлым щы зэ-
ригъэзэгъыфырт. Адыгэ 
хабзэми ебэкъуэнутэ-
къым, и къулыкъум къи-
гъэув пщалъэри ищIэ-
жырт.

ЦIыхушхуэхэм игъа-
щIэми жагъуэгъу я 
куэдщ. Ахъуэхъуми псо-
ми щхьэщэ къы хуащI 
пэтрэ, бий и мащIэтэ-
къым. Ар къызыхэкIыр 

фыгъуэрат. Ягу техуэртэкъым сыткIи 
зэратекIуэр. ЯхузэфIэкIырати, щэхуу 
«анонимкэхэр», «бзэгузехьэ тхылъхэр» 
Мэл бахъуэм хуатхырт. Дагъуэ къыхуа-
гъуэтыфыртэкъыми, «ар адыгэ  хабзэм 
фIэкIа хуейкъым, игурэ и псэкIэ влас-     
тым пыщIакъым» хужаIэрт. Арати, умыса-
къыу хъуртэкъым.

И унагъуэм зэрыхущытыр слъагъурт 
щIэх-щIэхыу. СабиифI защIэт Лени, Лари, 
Люди, Руслани. Псом хуэмыдэу нэхъы-
щIэр фIыуэ илъагъурт, ЛюкэкIэ еджэу. И 
щхьэгъусэ Рае утепсэлъыхьыну псалъэ 
пхурикъунукъым. Тэджми, тIысми, пса-
лъэми, пщы гуащэ хуэдэт, нэгъуэщI цIэ 
хуэзгъуэтыркъым. 

ЛЪЭПЩОКЪУЭ  БетIал, 
УФ-мрэ КъБР-мрэ щIыхь зиIэ я 

дохутыр, медицинэ щIэныгъэхэм я 
кандидат.

2007 гъэ

ЩIыгулъым  кIэлъыплъхэр
хозяйствэмкIэ и щIэныгъэ-къэхута -
кIуэ  институтым  Тэрч щIыналъэм 
щиIэ «Опытнэ» ОПХ-м илъэс 70-м 
нэблагъэкIэ щригъэкIуэкIа гъэу нэ ху-
ныгъэхэм къызэрагъэлъэгъуамкIэ, 
псы здэкIуэ хьэсэхэр яхъумэн, я къэ -
уа тым хагъэхъуэн папщIэ, гектарым 
хуэзэу куэншыбрэ минерал щIыгъэп-
шэру тонни 8 мынэхъ мащIэ илъэ-          
сым хуэзэу халъхьапхъэщ. 

Зы псалъэкIэ къыжытIэмэ, респуб-
ликэм и гъавэ щIапIэхэр жыджэру 
 къагъэсэбэпми, жылапхъэфIхэр щы-
хасэми, езы щIыр тэмэму зехьэным, и 
къэуатымрэ щIыуэпсым и щытыкIэр 
къыщызэтегъэнэнымкIэ гулъытэ щIа-
гъуэ щыхуащIыркъым. Хозяйствэхэм я 
нэхъыбэм, Iуэхур хьэрычэтым зэрыт-
ращIыхьым зрагъэлъахъэ хуэдэ, щIэ-
ныгъэр я лъабжьэу хьэсэхэр щызэб-
лахъуркъым. 

АтIэми, гъавэ щIапIэхэр и чэзум зэ-
рызэрамыхъуэкIым щIым и къарур 
щIех, хьэпIацIэхэмрэ удзыжьхэмрэ 
егъэбагъуэ, узыфэ зэмылIэужьы-
гъуэхэр къегъэунэху, бэвагъым кIэ-
регъэху. Псым щIилъэсыкI, жьыбгъэм 
игъэжэщI-игъэжэпхъ, минерал шы-
гъухэр зэбэкI, шэдылъэ хъу щIыпIэ- 
хэм гъавэ щIагъуэ къыщыпхутехыну-
къым. 

Хозяйствэхэм зэдай псы кIуапIэхэр 
зыхуей хуэгъэзэным, зэтеухуэжыным 
федеральнэ мылъку хухах, ауэ техникэ 
псори лэжьыгъэм хуэгъэпсыным              
езы мэкъумэшыщIэхэри зэдегугъуп-         
хъэщ.

 
Бгылъэ хъупIэхэмрэ 

мэкъупIэхэмрэ

РЕСПУБЛИКЭМ и бгылъэ хъупIэ-
хэмрэ мэкъупIэхэмрэ, псори зэхэту, 
гектар мин 370-м щIигъу къызэщIау-
быдэ. Къущхьэхъум иужьрей илъэс-
хэм зэхъуэкIыныгъэфIхэр къыщыхъуа 
пэтми, мэкъупIэр зэращыхуземыхьэ-         
ри къыхэгъэщыпхъэщ. Зыхунэмыс 
щIы Iыхьэхэм, зэракIэлъымыплъы-
фым къы хэкIыу, щхъухьзехьэ къэ-
кIыгъэ хэмрэ удзыжьхэмрэ уащрохьэ-
лIэ. Къэуат зыщIэлъ лъэпкъыгъуэ 
 нэ хъыфI хэр щокIуэд, зэуIуу къызэ-
щIэу вэн хуей губгъуэ удзхэм зы-
щаужьыркъым. МэкъупIэхэмрэ хъупIэ-
хэмрэ егъэфIэкIуэным, щIыгъэпшэр-
хэр хэлъхьэным, щхъухь зыхэлъ 
 къэ кIыгъэхэр, удзыжьхэр щы гъэкIуэ-
дыным, жылапхъэхэр якIэщIэсэным 
ятеухуа лэжьыгъэхэр зэрыщрагъэ-
кIуэкIым арэзы укъищIыныр тIэкIу 
 па сэIуэщ. 

Мыри къыхэгъэщыпхъэщ. Къэбэр-
дей-Балъкъэрым вапIэу иIэр гектар 
мин 287-м зэрыщIигъу щыIэкъым. 

 Республикэм щыпсэухэм ятетщIыхь-
мэ, абы щыщу зы цIыхум хуэзэр  УФ-м 
ику иту зэрыщыхъум нэхърэ куэдкIэ 
 нэхъ  мащIэщ.  Ари и зы щхьэусы-
гъуэщ, республикэ, муниципальнэ 
 Iуэ хущIапIэхэри, щIыр къэзыгъэсэ-      
бэп IэнатIэ лIэужьыгъуэ псори гъавэ 
щIапIэхэм хуэсакъыным, я фIагъым 
хэгъэхъуэным егугъун щIыхуейм. Аг-
рохимие лэжьыгъэхэр зэрегъэ кIуэ-
кIыпхъэр, щIыхэр къыщапщытэкIэ ар 
зыIэщIэлъхэм зэфIагъэкIыпхъэхэр 
Фе деральнэ хабзэм щыгъэбел-
джылащ. Республикэм и агрохимие 
IуэхущIапIэхэм щIыгулъхэм куэншы-
бу, фосфор-калие лIэужьыгъуэу, нэ-
гъуэщIу хэлъхэр щIэх-щIэхыурэ къе-
пщытэ, я къарур, къэуатыр зыхуэдэм 
кIэлъоплъ.

Къэбэрдей-Балъкъэрым Мэкъумэш 
хозяйствэмкIэ и щIэныгъэ-къэхутакIуэ 
институтым и IэщIагъэлIхэм, иужьрей 
илъэсхэм ирагъэкIуэкIа къэпщытэ-
ныгъэхэмрэ кIэлъыплъыныгъэхэмрэ 
къарикIуахэр я лъабжьэу, къалъытэ и 
чэзум егъэкIуэкIыпхъэ Iуэхугъуэхэм 
ящыщу мыхэр къэгъэлъэгъуапхъэу:

- бгылъэ щIыпIэхэм щIыгулъхэр 
псым щемыгъэлъэсыныр; мэкъупIэ-
хэм, хъупIэхэм я лъабжьэмрэ я щхьэ-
фэмрэ щегъэфIэкIуэныр.

- хьэсэхэр зэрызэблахъу Iэмал нэ-
хъыфI хэр къэгъэсэбэпыныр, куэн шы-
бымрэ щIыгъэпшэрхэмрэ ирикъуу 
хэлъ хьэныр.

- жьэгъущIэс щIыпIэхэм градуси 8-м 
щIигъу зи задагъ джабэ нэкIухэр ще-
мыгъэвэныр.

- псы здэкIуэ, зэпымыууэ абыкIэ 
ягъэнщI хьэсэхэм минерал шыгъухэр 
емыгъэбэкIыныр.

- псыр зэрыщIагъэлъадэ технологие 
пэрытхэр къагъэсэбэпурэ, псыуэ, шы-
гъуу, псыIагъэу щIыгулъым къищтэр 
зэхуэгъэкIуэныр.

- псыIагъэр зэрахъумэ технологие-
хэм тету, щIыгулъхэр жьыбгъэм емы-
гъэ жэпхъыныр.

Ауэ щыхъукIи, Къэбэрдей-Балъкъэ-
рым иужьрей илъэсхэм щрагъэкIуэкIа 
IуэхугъуэфIхэм ящыщу мыри къыхэ-
гъэщыпхъэщ: КъБР-м и Iэтащхьэмрэ и 
Правительствэмрэ я пресс-IуэхущIа-
пIэм къызэритымкIэ, ди республикэм, 
илъэси 3-м къриубыдэу къэралым и 
дэIэпыкъуныгъэкIэ, псы зыщIагъэ-
лъадэ щIыхэм гектар мин 25-м нэбла-
гъэ щыхэхъуащ. Абы щыщу гектар ми-
ни 9-р - 2021 гъэм и закъуэ. Лэжьы-
гъэхэр ирагъэкIуэкIащ «Мэкъумэш 
продукцэр нэгъуэщI къэралхэм» фе-
дераль-нэ проектымрэ зи гугъу тщIы 
унэтIы ныгъэмкIэ мыхьэнэ зиIэ прог-
рам мэу «Урысейм и псы щIэгъэлъадэ 
комплекс» зи фIэщыгъэмрэ япкъ иту. 

АНЗОРЫКЪУЭ  Аслъэмырзэ. 

гъуехьхэм къыщытеувыIэм 
министрым жиIащ нэ гъуэщI 
къэралхэм къыIахауэ зэ-
рылажьэ кхъухьлъатэхэр 
Уры сейм къищэхужыным 
теухуауэ ахэр зейхэм зэкIэ 
зэрагурымыIуэфыр. 

Хэт нэхъ 
насыпыфIэр?

Сыт хуэдэ къэралым ис-
хэра дунейм щынэхъ на -
сы пы фIэу зыкъэ зы лъы-
тэжыр? ЦIыхубэм зэрыза-
ужь щIыкIэр зрагъэщIэн 
мурадкIэ апхуэдэ къэху-
тэныгъэ гъэщIэгъуэн 
илъэс къэс ирагъэкIуэкI 
Лъэпкъ Зэкъуэтхэм я Зэ-
гухьэныгъэм и щIэныгъэлI 
гупышхуэм. 

А ЛЭЖЬЫГЪЭР езыгъэ-
кIуэ  кIахэм зэрагъэпщащ 
къэрали 150-м щыпсэухэм 
насыпым и пщалъэу къа-
лъытэр, ар зыхалъагъуэр, 
зэрызыхащIэ щIыкIэр, гу-
ры фIыгъуэ къезытхэр.

2021 гъэми, абы ипэ ита 
илъэсиплI зэкIэлъыкIуэми 
«насыпыфIагъкIэ» бжьы-
пэр иIыгъщ Финляндием. 
Абы щыпсэухэм я нэхъыба-
пIэм жаIащ я псэукIэмкIэ 
зэрыарэзыр, зыхуей-з ы хуэ-
ныкъуэхэмкIэ къызэрызэ-
гъэпэщар, гупсэхугъуэ ща-
гъуэт, дэзыхьэх лэжьапIэ 
 зэ ра Iэр. 

ЕтIуанэ увыпIэм щытщ 
Данием и цIыхухэр, адэкIэ 
Исландиер, Швейцариер, 

Ни дерландхэр къы зэ кIэ-
лъо кIуэ. Къэрал нэхъ лъэ-
рызехьэу зыкъэзылъытэж 
США-мрэ Инджылызымрэ 
къалъысар епщыкIуханэ, 
еп щы кIубланэ увыпIэ-
хэрщ.

Гъатхэпэм и 24,
махуэку

Жьэн узым ебэныным и 
дунейпсо махуэщ. Нэмыцэ 
микробиолог Кох Роберт 
1882 гъэм хэIущIыIу ищIащ 
жьэн узыр къэзышэ бакте-
риер къызэрихутар.

Урысейм и Дзэ-Хьэуа 
Къарухэм я штурман Iэна-
тIэм и махуэщ

1948 гъэм къалъхуащ фи-
лософие щIэныгъэхэм я 
доктор, ЩIДАА-м и акаде-
мик, КъШР-м щIэныгъэхэм-
кIэ щIыхь зиIэ и лэжьакIуэ 
Шенкао Мухьэмэд.

1948 гъэм къалъхуащ 
КъШР-м и къэрал, политикэ 
лэжьакIуэ Арэшыкъуэ Му-
хьэ мэд.

1951 гъэм къалъхуащ 
 КъБР-м щIыхь зиIэ и артист 
Хъыдзэдж Борис.

1952 гъэм къалъхуащ 
 КъБР-м щIыхь зиIэ и журна-
лист Шыдакъ Татьянэ.

1960 гъэм къалъхуащ уэ-
рэ джыIакIуэ, Адыгэ Респуб-
ликэм и цIыхубэ артисткэ 
Нэхей Тамарэ.

Дунейм и щытыкIэнур
   «pogoda.yandex.ru» сай-
тым зэритымкIэ, Налшык 
уфауэ, къешх-къесу щыщы-
тынущ. Махуэм хуабэр гра-
дуси 2 - 3, жэщым щIыIэр 1 
градус щыхъунущ.

Гъатхэпэм и 25,
мэрем

ЦIыхур гъэпщы лIы ным-
рэ щхьэхуимытхэмкIэ сату 
щIынымрэ я лей зытехьа-
хэм я дунейпсо махуэщ

ООН-м и лэжьакIуэхэу 
гъэру яIыгъхэм, хъыба-
рын шэу кIуэдахэм къащ-
хьэщыжыным и дунейпсо 
махуэщ

Спорт кином и дунейпсо 
махуэщ

Урысей Федерацэм ща-
гъэлъапIэ Щэнхабзэм и лэ-
жьакIуэхэм я махуэр

Дунейм и щытыкIэнур

«pogoda.yandex.ru» сай-
тым зэритымкIэ, Налшык 
уфауэ щыщытынущ, пIа-
лъэ-пIалъэкIэрэ уэшх къы-
щешхынущ. Хуабэр ма- 
хуэм градуси 5 - 6, жэщым 
градус 1 - 2 щыхъунущ.

IэIэтым
тращIыхь

НапэкIуэцIыр  зыгъэхьэзырар  ГУГЪУЭТ  Заремэщ

ЖЫГЫУIУР емызэшу жы-
гым тоуIуэ, еугъуэн, шхы-
ныр къеулъэпхъэщ, и шыр-
хэм псэупIэ яхуещI. Дэнэ 
кърахрэ апхуэдиз къару, 
жыпIэнкIи хъунщ абыхэм 
уакIэлъыплъмэ! Абы ялъэ-
кIынури, я Iэпкълъэпкъым  
и ухуэкIэри, зэрыпсэу Iэ-
малхэри щIыуэпсым зэ хуи-
гъэкIуащ къы зыхуэтыншэу. 
ЖыгыуIум теухуауэ гъэ-
щIэгъуэну щыIэхэр къэ-
дывгъащIэ, цIыкIухэ:

- ЖыгыуIу лIэужьыгъуэу 
220-рэ щыIэщ. Я инагъкIи 
ахэр зэщхьэщокI санти-       
метр 15-м щегъэжьауэ 53-м 
нэс.

- И бзэгур дыкъуакъуэщ, 
егъэлеяуи кIыхьщ. Жыг 
 куцIым зыщызыгъэпщкIу 
хьэ пIацIэхэр абы IэщIэкIыр-
къым.

- Зы меданым ар 20-рэ то-
уIуэ жыгым.  

- ЖыгыуIухэм и языны-         
къуэ лIэужьыгъуэхэр гуп-гу-
пу мэп   сэу. Ауэ нэхъыбэр 
 зы рыз-тIурытIурэщ зэрып-
лъэ гъунур.

- Жыгым хуабжьу теуIуэ 
щхьэкIэ, жыгыуIум и щхьэр 
узыркъым. И пэм и лъаб-
жьэр нэхъ кIыхьщ и щхьэм 
нэхърэ. Абы мыхьэнэ иIэщ 
жыгым щытеуIуэкIэ ири-
хьэлIэ къарур Iэпкълъэп-
къым хэгуэша хъунымкIэ. 
Къарур нэхъ тIасхъэу къы-
щегъэхъу бзэгу лъабжьэм 
хэлъ хъыщтыми.

- Жыгыр щиуIукIэ ири-

МАХУЭ гуэрым Мэлычыпхъу 
цIыкIур унэ хъумэу къыданэри 
адэ-анэр дэкIат. Мэлычыпхъу 
цIыкIум и гуащэхэр унэ шын-
дэбзийм деж щигъэджэгурт. 
Хьэтыкъ цIыкIу хуэдэу ятIэ ип-
щар яритурэ яжриIэрт:

- Мыр хьэщIэ къэкIуэнущ 
жыфIи, вгъэтIылъ,

Куэдрэ щылъащ жыфIи фы-
мышхыж!

АбыкIэ шу гуп блэкIырти, ар 
щызэхахым, къэувыIэри едэ-
Iуащ. Аргуэру зыгуэр жрагъэIэ-
ну гупым ящыщ зым жиIащ:

- Къытхэдэ, дахэ!
Мэлычыпхъу къеплъэкIри, 

щэхуу къэдаIуэу шу гуп къы щы-
тыр щилъагъум жиIащ:

- Зи шхуэIур мыбз,
Зи бдзыр имых,

ХАНС  ХРИСТИАН Андерсен дуней 
псом щыцIэрыIуэ тхакIуэщ. Данием 
 къыщалъхуащ. ФцIыхуу къыщIэкIы-
нущ, мультфильму феплъагъэнщ «Гад-
кий  утёнок», «Принцесса на горошине», 
«Снежная королева», «Дюймовочка», 
«Русалка» псысэхэм, нэгъуэщI куэдми. 
И  тхыгъэхэр  бзи  150-кIэ зэрадзэкIащ 
икIи абыхэм я щIэщыгъуагъыр зэи 
 икIыркъым. ЦIыкIураш сымэ яфIэ фIщ 
абы и шыпсэ гъэщIэгъуэнхэм адэ-
анэхэр къащыхуеджэм деж. Андерсен 
къигъэ щIа  лIыхъужьхэр яцIыху жьыми 
щIэми. 

Хэт ар езыр - Андерсен? И сабиигъуэр 
къызэрыгуэкI унагъуэм щыкIуащ. И 
адэр вакъэщIыжт, и анэр - жьыщIа-
кIуэт. Ли тературэр езыгъэцIыхуар и 
адэрщ. Къы хуеджэрейуэ щытащ «Жэщ                          
1001 -рэ» шыпсэм. 

Илъэс 14-м иту ар Копенгаген кIуат, 
актёру еджэну. Ауэ ар артист хъуа-
къым, атIэ дуней псом щыцIэрыIуэ 
тхакIуэ къы хэкIащ. 

Ханс Кристиан Андерсен итхырт усэ-
хэр, романхэр, повестхэр, балладэхэр. 
Ауэ псом хуэмыдэу цIэрыIуэ зыщIар            
и псы сэхэрщ. Псыси 156-рэ и Iэдакъэ 
къы щIэкIащ. 

Нало Заур зэридзэкIауэ «Принцес-
сэмрэ джэш хьэдзэмрэ» таурыхъ цIы-
кIум дыкъевгъаджэ!

Принцессэмрэ
джэш хьэдзэмрэ

ЕУЭРЭ-ЕУЭРЭТ, жи. Зы принц (пащ-
тыхьыкъуэ) псэути, абы игу къохьэ прин-
цессэ (пащтыхьыпхъу) къишэну, ауэ 
принцессэ нэс фIэкIа идэртэкъымэ. Мы 
дуней псор къикIухьащ абы, итIани игу 
 ирихьын хуэдэ къэшэн игъуэтакъым. 
Принцессэр гъунэжт, ауэ принцессэ 
нэсымрэ нэпцIымрэ хузэхэгъэкIыртэ-

ХЭТ зымыцIыхур Iэгъэ -           
бэгу цIыкIухэр?! Адрей къэ-
кIыгъэхэми хуэдэу, абыхэм 
мэзыр ягъэдахэ, къулей  
ящI. Лъакъуэ закъуэкIэ и 
щхьэматэ цIыкIур захуэу, 
 пагэу фIиIыгъэу ар щытщ. 
Iэгъэбэгухэр жыг щIагъ-  
хэм, хуейхэм, жыг лъэдакъэ 
пыупщIахэм   ягъунэгъуу 
къыщокI. 

Iэгъэбэгухэмрэ къэкIы-
гъэ хэмрэ, Iэгъэбэгухэмрэ 
жыг хэмрэ лъабжьэхэмкIэ, 
къуэп схэмкIэ зэрыIыгъщ. 
ЩIыгулъым къыхах «шхы-
ныгъуэхэмкIэ» абыхэм зым 
зыр «егъашхэ». 

Мэзым щIэт псэущхьэ 
куэдым Iэгъэбэгухэр я 
шхыныгъуэщ. КIэпхъ цIы кIу-
хэм ахэр зэхуахьэсри, жыг 
къудамэм пыIуауэ ягъэгъу. 
ЩIымахуэ шхыну абы къэ-
уатышхуэ щIэлъщ. Цыжь-
банэхэми топ хъурей защI-
ри я банэ цIыкIухэмкIэ Iэ-
гъэбэгур фIагъанэри я гъуэ-
хэм яхь. 

Iэгъэбэгухэр зэмылIэу-
жьы гъуэ куэд дыдэ мэхъу. 
Ауэ абыхэм яхэтщ псэущ-
хьэ хэми цIыхухэми яшх 
 мыхъуну щхъухь зыхэлъхэр. 
Апхуэдэхэр Iэмал имыIэу 

АНЭДЭЛЪХУБЗЭМ си гум абгъуэ 
щещI. Ар къыздалъхуащ, си сабии-
гъуэр щIиупскIащ, сигъэфIащ. 

Иджы си гупсысэм и псэщ, и 
къэIуэтакIуэщ. Хьэуам хэтщи, жьэ-
дэсшэ пэтми зызмыгъэнщIу сроба-
уэ. Си псалъэр егъэлъэщ, егъэпагэ, 
егъэлъагэ. Зыгуэрым сигъэпIейтея-
мэ, а псалъэ къомыр нэIурыт къыс-
хуохъу. Си гупсысэр ятIэпI, яшэщI, 
гъащIэ ират. Я нэхъ гуапэр къа-
хызощыпыкIри, бзэгупэм пызогъэ-
лъэтыкI. СурэтыщI Iэзэм сыту ещхь 
тIэ ахэр - си пащхьэм гъащIэ 
 лъа гъугъуафIэ, нафIэгуфIэ, насы-
пыфIэ иращIыхь. Гупсысэмрэ си ни-
тIымрэ зэхуашэри, зы щэху те-
лъыджэ гуэр кърагъэтIэщI. Сохъуа-

Сэ си нанэу
IуэхукIэ Iэзэ,
Iуэхуу щыIэр 
Зи фэ дэкI,
ЖаIэ 
Уэ сынощхьыркъабзэу,
Унэр сэри
СагъэпхъэнкI.
Зэми гуащэм
СыхуопщафIэ,
IэфIу ар сэ
Дызошхыж.
Нани къаплъэурэ

мэгуфIэ:
Iэнэр къабзэу
Iузохыж.

ЖЫЛЭТЕЖ 
Сэлэдин.

ЕкIуэкIыу: 2. Жьынду; 4. Къанжэ; 6. Жэнэтбзу; 8. Бгъэ; 9. Дудакъ; 11. БзуупцIэ. 12. Бзудэгу.
Къехыу: 1. ПцIащхъуэ; 3. Уэгунэбзу; 4. Къру; 5. Уэсбзууплъ; 7. Бжэндэхъу; 10. Адэжынэ.

ФIыуэ флъагъу
псысэхэр зытхар

къым. Арати, принцым и щхьэр къыфIэ-
хуауэ къэкIуэжащ - принцессэ нэсым 
Iейуэ хуэпабгъэрт ар. 

Йоуэри, зы пщыхьэщхьэ гуэрым уэл-
банэ къохъу: уафэр мэгъуагъуэ, уафэр 
мэхъуэпскI,  уэшхыр  уридэкIуеину   къошх. 

А зэманым къалэ куэбжэм зыгуэр 
къытоуIуэри, пащтыхьыжьыр макIуэ Iуи-
хыну. 

Iуехри - куэбжэпэм принцессэ щытт. 
Ауэ сызижагъуэн и махуэт абы и теп- 
лъэр. Уэшхыпсыр и щхьэцым къыпож, и 
бостейм къожэхри и туфлъэ лъапэм то-
лъадэр аби, лъэдакъэмкIэ йожэхыж. 
ИтIани абы принцессэ нэсу щиIуэжырт. 

«Деплъынкъэ!» - игу къокI пащтыхь 
 гуащэжьми, цIутI жимыIэу хъыджэбз 
 лэгъунэм макIуэ. ГъуэлъыпIэм тепIэн - 
щIэлъыну илъыр  къредзри, пхъэбгъу 
пцIа нэм  джэш  хьэдзэ  трелъхьэ, ар 
хьэуа зэ уэншэку пщыкIутIым щIрегъэу-
быдэри, абы ящIыIужкIэ къауц уэншэку 
пщы кIутI гуэр трелъхьэж.

Мис а пIэм принцессэр хегъэгъуа лъ-
хьэри нэху щыху хегъэлъ. 

Пщэдджыжьым йоупщI: «Дауэ ужея?» 
- жеIэри. 

- Сыжея мыгъуэ сэ! - жи принцессэм. - 
Жэщ псом си набдзыпэ зэтеслъхьа -       
къым. Тхьэм ещIэ а си пIэм ныщIэхуар! 
Зы быдэ гуэрым сытелъти, си щIыфэр 
зэфэзэщу  уфIыцIащ. Сызижагъуэн и ма-
хуэт ар! 

Мис абдеж псоми къагуроIуэ ар зэ-
рыпринцессэ нэсыр - хьэуазэ уэншэку 
пщыкIутIрэ къауц уэншэку пщыкIутIрэ 
щIэлъа пэтми, а джэш хьэдзэ закъуэр 
 зыхищIащ. Апхуэдэ зыхэзыщIэнкIэ хъу-
нур принцессэ нэсыращ. 

Мис итIанэ принцым къешэ ар - иджы 
шэч къытрихьэжыртэкъым абы прин-
цессэ нэс къызэрыпэщIэхуам. Джэш 
хьэдзэр музейм иратауэ ноби щIэлъщ, 
ямыдыгъуамэ. Шэч къытумыхьэ мыр 
зэрыхъыбар пэжым! 

ЗэзыдзэкIар  НАЛО  Заурщ.

Бзэм и лъахэм
псэри, си нэгум къыщIыхьам, си гум 
къихъуам сыхыхьэну солъэда-
къэщыкI… ИтIа-нэ зыхызощIэ, анэ-
дэлъхубзэр псэуэ зэрысIутыр, Iэпкъ-
лъэпкъым хэгуэшауэ зэрыхэтыр. 

Хьэуэ, сыщыгъуазэкъым бзэм и 
щэху псоми. Абы гъуни, нэзи, лъащIи 
иIэу си фIэщ хъуркъым. ИтIани…зы-
хэсщIа мащIэр къысIурыIэфIащ.  
Гум къикI гупсысэр щыгуапэм, щы-
хьэ рэмыгъэншэм  деж, псалъэхэри 
сыту нэху!

ЗигъэнщIкъым си гум, бзэм и лъа-
хэм щыбэуэнкIэ, абы щызэхилъхьа 
макъамэм щIэдэIункIэ, зигъафIэу и 
куэщI хуитым щыусэнкIэ.

НАФIЭДЗ Заремэ.

Мэлычыпхъу  и  жэуап  тыкIэр
НапщIэ къэмыщтэу
Къэщтэгъуей гуп,
Фи мыIуэху зевмыхуэу,
Фи гъуэгу фытет!
Шу гупым ар щызэхахым: 

«Мыр гъэщIэгъуэн дыдэщ», - 
жаIэри хъыджэбз цIыкIур зейр 
зрагъэщIэну яшхэр къраIуэн-
тIэкIри, пщIантIэм къыдыхьащ.

Мэлычыпхъу, ар щилъагъум, 
гуащэхэр къигъанэри, шу гупым 
япежьащ. Къригъэпсыхри, унэм 
щIишащ, шэнтхэр къахуигъэув-
ри игъэтIысащ. 

- Уи адэр дэнэ щыIэ? - жаIэу 
щеупщIым:

- Иримыкъу къыпищэну 
 кIуащ, - жиIащ.

Ар гупым къагурымыIуэу:
- Дэнэ жыпIа здэкIуар? - жаIэу 

етIуанэу щеупщIым:

- ЛэжьакIуэ кIуащ, лэжьы-
гъэр зэи ирикъуркъым, - яж-
риIащ.

- Уи анэр дэнэ здэкIуар? - 
жаIащ гупым. 

- Си анэр кIуащ IуэхуитIгъэн, - 
жиIащ.

- Дэнэ жыпIа? - жаIэу аргуэру 
щыщIэупщIэм:

- Си анэр кIуащ уэршэракIуэ,
Ди гъунэгъум махуэ гъакIуэ,
Пщэдеи махуэщ жыхуиIэу,
Къэунэхури, мазэщ жиIэххэу.
Езым и Iуэхури имыщIэу,
ЗдэкIуами иримыгъащIэу,

- яжриIащ.
Шу гупыр ар ягъэщIагъуэу шэ-

сыжащ. 
Зытхыжар

КЪАРДЭНГЪУЩI
Зырамыкущ.

Iэгъэбэгухэр

 зэгъэцIыхун хуейщ. Бадзэ-
гъалIэ (мухомор), ямышх 
фагъуэ (бледная поганка), 
дакъэхэкIэнэпцI (ложный 
опенёк) Iэгъэбэгухэм пшхын 
дэнэ къэна, IэкIэ уеIусэну 
шынагъуэщ. Абыхэм псоми 
мэ Iей къакIэрех. 

Iэгъэбэгу хужьыр (белый 
гриб), дакъэхэкIыр (опе-
нёк), шампиньонхэр пшхы 
хъухэм ящыщщ. Апхуэдэ Iэ-
гъэбэгухэм къэуат зыщIэлъ 
шхыныгъуэ зэмылIэужьы-
гъуэхэр къыхащIыкI. Ди 
щIыпIэм куэду Iэгъэбэгухэр 
щобагъуэ. 

МЭЛЕЙ ФатIимэ.

Еш имыIэу жыг еуIу
хьэлIэ къарур зэрегъакIуэ          
и щхьэ къупщхьэмрэ и 
пэмрэ я зэхуаку щыIэ хъыщ-
тым. ЩытеуIуэкIэ и щхьэ-
къупщхьэмрэ и пэмрэ зэ-
пыIуегъэкIуэт абдеж щыIэ 
лыпцIэналъэм.

- Сыт жыгыуIур щIытеу-
Iуэр? Жыгым зэран хуэхъу 
хьэпIацIэхэр къегъуэтри, 
ешх. Ар езы жыгымкIи                
сэбэ пышхуэщ. НэгъуэщI 
щхьэу сыгъуи иIэщ ма-

къышхуэ иригъэщIу абы 
жыгыр зэриуIум. Щхьэж и 
хэщIапIэр апхуэдэ щIыкIэ-
кIэ егъэбелджылы, жыг 
щхьэ хуэр езым зэриубыдар 
адрейхэм яреIуэкI.

- ЖыгыуIум и кIапэри, 
къе гъэ сэбэп, жыгым щы-
кIэ рыскIэ е щыдэкIуейкIэ.          
Абы къыхэкIыу, и кIапэр 
 пехъукI илъэсым къриу-
быдэу сантиметри 10-м нэб-
лагъэкIэ.

Нанэ
сэрэ

ЖЭУАПХЭР:

БИЦУ Жаннэ

Сурэтым щыфлъагъу Мэлычыпхъу 
цIыкIур Маргъущ Иранэщ.  


